
Bu qələbə ilə itirilmiş milli-mənəvi 

dəyərlərimizə və tarixi-dini abidələrimizə bir 
daha sahib çıxdıq. Lakin, qələbənin əldə 
edilməsi heç də asan olmamışdır. Bunun 
arxasında Azərbaycanın son 17 il ərzində 
regionda və beynəlxalq münasibətlərdə 
həyata keçirdiyi xarici siyasət, ordu quru-
culuğu, sosial-iqtisadi inkişaf, vətəndaş-
iqtidar həmrəyliyi və Azərbaycanın regional 
güc mərkəzinə çevrilməsi siyasəti dayanır-
dı. Bu siyasətin uğurla həyata keçirilməsi 
ölkə başçısı cənab İlham Əliyevin adı ilə 
birbaşa bağlıdır. Şanlı qələbənin və 17 
illik siyasi təcrübənin uğurlu nəticəsinin, 
məhz 2020-ci ildə əldə olunmasını nəzərə 
alaraq, bir sıra tarixi məqamları xatırlamaq 
məqsədəuyğun olardı. 

Qələbənin əsas səbəblərindən biri 
Azərbaycan xalqı tərəfindən Prezi-
dent İlham Əliyevə olan böyük etimad 
və inamın nəticəsi idi. Münaqişənin 
bitməsinə və qələbə qazanılmasına 44 
gün bəs etdisə, dünyanın bu münaqişədə 
haqlı və işğala məruz qalan tərəf kimi, 
məhz Azərbaycanın olması faktını qəbul 
etməsinə 17 il vaxt lazım gəldi. 

İlk gündən Azərbaycan dövləti bu 
münaqişənin diplomatik yolla həllini qarşı-
ya məqsəd kimi qoymuşdu. Xarici siyasətin 
əsas hədəfi “Ali məqsəd –Qarabağ” kimi 
müəyyən olunmuşdur. Ölkə daxilində 
siyasi sabitliyin qorunması, iqtisadi və 
sosial inkişafın sürətləndirilməsi, insan 
hüquq və azadlıqlarının təmin edilməsi 
və regionda qonşu dövlətlərlə paritet 
və mehriban münasibətlərin qurulması 
siyasəti nəticəsində müasir beynəlxalq 
münasibətlər sistemində ölkəmizin əsas 
subyekt olması şərtləndi. Azərbaycanın 
dövlətinin bu münaqişənin, məhz ölkəmizin 
xeyrinə həlli istiqamətində tutduğu prinsi-
pial mövqeyi qısa bir zamanda dünyanın 
aparıcı beynəlxalq təşkilatları tərəfindən 
hüquqi cəhətdən dəstəklənməyə başlandı. 

Ermənistan tərəfinin danışıqlar-
da imitasiya xarakterli iştirakı, danı-
şıqların müddətini daha da artırmaq 
cəhdləri və status-kvonun dəyişilməz 
qalması istiqamətində atdığı addımlar 
Azərbaycanın prinsipiallığını daha da 
artırdı. Ötən illər ərzində ölkəmizin bu 
istiqamətdə beynəlxalq mövqeləri daha da 
möhkəmləndi. Zaman artıq Azərbaycanın 
xeyrinə işləyirdi. Ölkə başçısı İlham 
Əliyev tərəfindən torpaqlarımızın işğaldan 
azad olunması strategiyası uğurla inkişaf 
etdirilirdi. Artıq Azərbaycanın dünya-
da təhlükəsizliyin təminatçısı qismində 
beynəlxalq münasibətlərin subyekti rolunda 
çıxış etməsi zərurətə çevrildi.

Azərbaycanın uğurlu xarici siyasəti 
nəticəsində artan nüfuzu, təbii ki, 
Ermənistan tərəfini narahat etməyə 
bilməzdi. Bunun nəticəsi olaraq, cəbhə 
bölgəsində baş verən kiçik həcmli və 

qısa müddətli münaqişələr Ermənistan 
tərəfindən artıq diversiya-təxribat aktla-
rına çevrildi. İlk belə təxribat 2016-cı ilin 
aprel ayında baş verdi və nəticədə 27 il 
işğal altında olan ərazimizin 2 min hekta-
rı, o cümlədən, Lələtəpə və digər strateji 
əhəmiyyətli yüksəkliklər düşmən tapda-
ğından azad edildi. Bu zəfər müzəffər 
ordumuzun və xalqın qələbəyə inamını 
daha da artırdı. 

 2003-2018-ci illər ərzində Azərbaycan 
münaqişənin sülh yolu ilə həlli prinsi-
pini rəhbər tutaraq, Ermənistan tərəfi 

ilə müxtəlif səviyyəli görüşlərdə işti-
rak etmişdir. Ermənistanın 2-ci prezi-
denti R.Koçaryan və 3-cü prezidenti 
S.Sarkisyanla Azərbaycan Prezidenti İlham 
Əliyevin müxtəlif formatlı görüşləri olmuş-
dur. Lakin, təəssüf hissi ilə qeyd edilməlidir 
ki, Ermənistan tərəfinin qeyri-konstruk-
tiv mövqeyi sayəsində bu illər ərzində 
münaqişə öz həllini tapmamışdır. Keçirilən 

görüşlərdə Ermənistan yalnız imitasiya 
xarakterli iştirak etmiş, münaqişənin həllini 
bilərəkdən uzatmışdır. 

2018-ci ildə Ermənistanda baş vermiş 
dövlət çevrilişi nəticəsində hakimiyyətə 
gələn N.Paşinyan özünü demokrat kimi 
göstərsə də zaman keçdikcə onun da 
əsl erməni xisləti əvvəlki rəhbərlərdən 
fərqlənmədi. Hakimiyyətə gəldiyi zaman-
dan bir müddət sonra Ermənistanın baş 
naziri olan N.Paşinyan Azərbaycana qarşı 
təxribatçı çıxışlar etməyə başladı .

Azərbaycan dövləti işğalçı Ermənistan 

rəhbərliyi tərəfindən birmənalı şəkildə 
həyata keçirilən destruktiv mövqeyinə 
qarşı “Qarabağ Azərbaycandır!” siyasi 
bəyanatını verdi.

27 sentyabr 2020-ci ildə Ermənistan 
ordusu Azərbaycana qarşı genişmiqyaslı 
təxribat əməliyyatına başladı. Bu, artıq 
2020-ci il ərzində Ermənistan tərəfindən 
3-cü təxribat əməliyyatı idi. Buna cavab 

olaraq. Azərbaycan Silahlı Qüvvələrinin Ali 
Baş Komandanının əmri ilə rəşadətli ordu-
muz genişmiqyaslı əks-həmlə əməliyyatına 
başladı. Müharibənin ilk günlərindən artıq 
Ermənistanın siyasi və hərbi rəhbərliyi 
uduzacaqlarını yaxşı anlayırdı.

8 noyabr 2020-ci il. Bu gün 
Azərbaycanın hərb, hüquq və siyasi 
tarixinə qızıl hərflərlə həkk olundu. Ali 
Baş Komandan, Prezident İlham Əliyev 
ulu öndər Heydər Əliyevin məzarını və 
Şəhidlər xiyabanını ziyarətdən sonra 
xalqa müraciət edərək Şuşanın işğaldan 
azad olunduğunu bildirdi. Həmin gün 
Azərbaycan xalqı vahid oldu, şəhidlərimizin 
qısası alındı. Düşmən diz çökdü. İki gün 
sonra isə – noyabrın 10-da Ermənistan öz 
məğlubiyyətini qəbul etdiyi sənədə Pre-
zident, Ali Baş Komandan İlham Əliyevin 
başladığı “Dəmir yumruq” əməliyyatı 
nəticəsində imza atdı. Eyni zamanda, bu, 
17 il ərzində həyata keçirilən uğurlu xarici 
siyasətin məntiqi nəticəsi idi. Eyni zaman-
da bu son 30 ildə Azərbaycanın diplomatik 
sahədə əldə etdiyi ən böyük uğur idi. Ağ-
dam, Kəlbəcər və Laçın rayonlarının döyüş 
baş vermədən düşməndən azad olunması 

isə Azərbaycanın siyasi qələbəsi idi. 
Artıq müharibənin bitməsindən 

iki aya yaxın vaxt keçir. Bu müddət 
ərzində Azərbaycanın həyata keçirdiyi 
məqsədyönlü siyasəti nəticəsində regionda 
yeni geosiyasi reallıq yaranmışdır. Öncə 
bölgədə Rusiya və Türkiyə kimi qüdrətli 
dövlətlərin iştirakı ilə yeni əməkdaşlıq 
platforması yaranmışdır. Bundan öncə 

Azərbaycanın İran və Rusiya, Rusiya 
və Türkiyə, Türkiyə və Gürcüstan, İran-
Türkiyə ikilik, üçlük formatında əməkdaşlıq 
təcrübəsi uğurla həyata keçirilmişdi. Bu 
gün isə bu format Ermənistan rəhbərliyi 
tərəfindən regionda yaranmış siyasi 
vəziyyətin düzgün qiymətləndiriləcəyi 
təqdirdə 5+1 kontekstində həyata keçirilə 
bilər. Bu, eyni zamanda, erməni xalqının 
siyasi düşüncə tərzindən də asılıdır. 

Qələbənin əldə edilməsi ilə regionda və 
beynəlxalq müstəvidə Azərbaycanın siyasi 
nüfuzu artmışdır. Azad olunmuş torpaqlar-
da sosial-iqtisadi inkişaf, abadlıq və quru-
culuq işlərinin yüksək səviyyədə icrasına 
başlanılıb. Füzuli rayonundan Şuşaya yeni 
avtomobil yolunun çəkilişi artıq başlanıb. 
Yevlax – Bərdə – Xankəndi dəmiryolu 
xəttinin çəkilməsi layihələndirilib. Tezliklə, 
Horadizdən Ermənistan sərhədinədək 
dəmir yolu xəttinin çəkilməsi də icra 
olunacaq. Şuşanın su və elektrik təchizatı 
yenidən qurulmuşdur. Suqovuşana yeni 
avtomobil yolunun çəkilişi artıq tamam-
lanıb, elektrik stansiyalarının yenidən 
qurulması işinə başlanılıb. 

Yaxın müddətdə Naxçıvandan 
Zəngilana gedəcək avtomobil yolu-
nun inşasına başlanılması gözlənilir. 

Azərbaycanın cənub sərhədləri tam bərpa 
olunmuş və müvafiq sərhəd mühafizə 
infrastrukturu yaradılıb. Ağdam rayonunda 
700 hektar ərazi minalardan təmizlənərək, 
taxıl əkininə başlanılıb. Bu il Şuşada 
“Xarı bülbül” festivalının və Vaqif poeziya 
günlərinin keçirilməsi nəzərdə tutulub. İlin 
sonuna kimi Füzuli Beynəlxalq Hava Lima-
nının fəaliyyətə başlaması qərara alınıb. 

Ümumilikdə isə 2021-ci ildə Qara-
bağda infrastruktur layihələrin icrası və 
yenidən qurma işlərinin aparılması üçün 
Azərbaycanın dövlət büdcəsindən 2,2 
milyard manat vəsait ayrılmışdır. 

Görülən işlərin intensivliyini nəzərə 
alaraq, 2021-ci ilin sonuna kimi bu 
faktların və görüləcək işlərin ikiqat arta-
cağını indidən proqnozlaşdırmaq olar. 
Bütün bunlar bir daha onu deməyə əsas 
verir ki, Azərbaycan regionda sülhün 
və təhlükəsizliyin təminatçısı olmaq-
la, ümumilikdə Qafqazda regional güc 
mərkəzinə çevrilmişdir. 

Amid ƏLİYEV,  
Azərbaycan Respublikası 

Prezidenti yanında Dövlət İdarəçilik 
Akademiyasının doktorantı 

Azərbaycanın tarixi qələbəsi 
regionda yeni siyasi reallıqlar yaradır 

2020-ci ilin dünya ölkələri üçün çətin və mürəkkəb olmasına 
baxmayaraq, Azərbaycanın tarixinə silinməz izlərlə həkk olundu. 
27 sentyabr tarixindən başlanan 44 günlük Vətən müharibəsi 
Azərbaycanın ərazi bütövlüyünün pozulmasına, mədəni-tarixi 
abidələrinin dağıdılmasına, milli-mənəvi dəyərlərimizin məhvinə, 
zəngin təbii ehtiyatlarımızın qanunsuz talanına və azərbaycanlıların 
öz torpaqlarından didərgin düşməsinə səbəb olan Ermənistanın 
işğalçılıq siyasətinə ağır zərbə vurulması ilə nəticələndi. Azərbaycan 
tarixi qələbə qazandı. 

Ermənistanın Qərblə Şərq  
arasında vurnuxmaları əbəsdir

Ərazisində Rusiyanın hərbi bazasını 
yerləşdirdiyini və önəmli  infrastruktur 
vahidlərinin birbaşa qonşusu olmadığı bu 
dövlətə məxsus olduğunu nəzərə alsaq, 
Ermənistanın ondan çox asılı olduğunu 
görərik. Məhz buna görə də Ermənistanla 
bağlı bütün regional, iqtisadi-sosial və 
ən başlıcası isə, siyasi məsələlər, ilk 
növbədə, Rusiya ilə müzakirə olunur. 
Buna baxmayaraq, Ermənistan siyasi 
dairələrinin Qərblə Şərq–ABŞ-la Rusiya 
arasında davamlı və dolanbac gedişləri 
göstərir ki, bütün bunlar bu başabəla 
ölkənin nə iqtidar, nə də müxalifət 
düşərgəsində dərk olunur.

Bir tərəfdən, Azərbaycana qarşı 
yenidən güc nümayiş etdirmək üçün 
Rusiya ilə münasibətləri sıxlaşdırmaq 
və hətta yeni rus hərbi bazalarını öz 
ölkəsində yerləşdirmək haqqında fikirlər 
səsləndirilir. Digər tərəfdən, ABŞ–Rusiya 
münasibətlərinin kəskinləşdiyi bir dövrdə  
ABŞ-ın himayəsinə sığınmaq və Qərb 
dövlətlərini bölgəyə cəlb etməklə artıq 
arxada qalmış Qarabağ münaqişəni 
yenidən gündəmə gətirmək ideyası 
ətrafında çağırışlar edilir. Hər iki təmayül 
Ermənistan siyasətindəki ziddiyyətləri 
açıq-aydın göstərir. 

Azərbaycana və türklüyə qarşı 
məkrli erməni siyasəti, tarixən, digər 
güc sahiblərinin arasındakı ziddiyyətlər 
üzərində “konkret bir şəraitdə kimə 
yarınmaq” prinsipi əsasında qurulub. 
Bu gün həmin siyasi xətt daha geniş 
miqyasda davam etdirilməkdədir. Mümkün 
olan bütün güc mərkəzlərinə özünün 
“forpost” rolunu təklif edən Ermənistan 
özünün nəyə nail ola biləcəyi  haqqında 
heç düşünmək belə istəmir. 

“Böyük Ermənistan” uğrunda 1 
əsrdən artıq mübarizənin fiasko ilə 
nəticələnməsi də erməni siyasətçilərini 
düşünməyə və məntiqə əsaslanan 
inkişaf yolu seçməyə vadar edə bilmədi. 
Azərbaycanın Qarabağı işğaldan azad 
edib, ərazi bütövlüyünü təmin etmək 
uğrunda ötən ilin payızında apardığı 44 
günlük savaşda ağır məğlubiyyətindən 
hələ özünə gələ bilməyən Ermənistan indi 
də ümidlərini ABŞ-ın yeni prezidentinə 
dikib. Yenicə fəaliyyətə başlamış ABŞ 
prezidenti Cozef Baydenin Demokratlar 
Partiyasını təmsil etməsi, 2 erməni əsilli 
şəxsi öz administrasiyasına işə qəbul 
etməsi Ermənistanda böyük eyforiya 
ilə qarşılanıb. Lakin bunun ermənilərin 
istədiklərini əldə etmələrinə faydası 
olmayacaq. 

Birincisi, ona görə ki, Azərbaycanın 
torpaqlarının 30 il ərzində, məhz 
Ermənistan tərəfindən  işğal olunması 
faktı ABŞ administrasiyasına yaxşı 
məlumdur. ABŞ ATƏT-in Minsk Qrupunun 
həmsədri kimi bu münaqişənin mahiyyəti 
ilə yaxından tanışdır. Bu məsələdə 
ermənilərin ABŞ-ı aldatmaq imkanları 
yoxdur.

İkincisi, ABŞ-ın bölgədəki maraqları 
onu Azərbaycanla işbirliyinə və qarşılıqlı-
faydalı əməkdaşlığa sövq edir. Bu 
əməkdaşlıq artıq uzun müddətdir ki, 
artan xətlə inkişaf etməkdədir. Qlobal 
əməkdaşlıq meydanında Azərbaycanın 
elə bir çəkisi var ki, hər hansı regional 
miqyaslı məsələlərin həllində onunla 
hesablaşmamaq mümkün deyil. Eyni fikri 
ABŞ–Ermənistan münasibətləri haqqında 
demək mümkün deyil. Ermənistan hələlik  
bunu da anlamır.

Üçüncüsü, ABŞ-ın bölgəyə 
münasibəti, sadəcə, ABŞ–Azərbaycan və 
ABŞ–Ermənistan münasibətləri demək 
deyil və yalnız bu paraqdiqmadan irəli 
gəlmir. ABŞ-ın bizim bölgəmizə münasibəti 
bu regionun güc mərkəzləri ilə ABŞ 
arasındakı münasibətlərin balansından 
da çox asılıdr. Bu baxımdan, ABŞ–
Türkiyə, ABŞ–Rusiya, ABŞ–İran və hətta 
ABŞ–İsrail münasibətləri yeni Bayden 
administrasiyasının Cənubi Qafqazla bağlı 
siyasətinin formalaşmasında mühüm rol 
oynayacaq. 

Bölgənin adı çəkilən dövlətlərinin 
hamısı ilə Ermənistanın münasibətləri 
kifayət qədər aydın və şəffaf deyil. 
Belə bir şəraitdə erməni siyasətçilərinin 
xoş xəyallarına rəğmən Ermənistanın 
ABŞ siyasətinə təsir gücü önəmsizdir. 
Ümumiyyətlə, Ermənistanın Qərblə 
Şərq–ABŞ-la Rusiya arasında çaşqın 
vurnuxmaları əbəsdir.

Cavanşir FEYZİYEV, 
Milli Məclisin deputatı,  

fəlsəfə doktoru

Yerləşdiyi regionun və bütövlükdə, dünya 
dövlətləri ilə qarşılıqlı-faydalı əməkdaşlıq 
hər bir dövlətin təhlükəsizliyi və davamlı 
inkişafının birinci zəmanətidir. Bu, uğurlu 
dövlət quruculuğunun və davamlı inkişafın 
sadə və hamı tərəfindən sınanılmış dönməz 
yoludur. 30 illik uğursuz işğalçılıq siyasətinin 
sonunda biabırçı məğlubiyyətlə üzləşmiş 
Ermənistanın təhlükəsizliyi və davamlı 
inkişafının qonşu dövlətlərdən – Türkiyə, 
Azərbaycan, Gürcüstan və İrandan birbaşa 
asılı olduğunu görməmək mümkün deyil. 

Azərbaycan Prezidenti son aylarda 
işğaldan azad edilmiş ərazilərimizə, eləcə 
də Şuşaya səfərləri zamanı dəfələrlə 
bildirib ki, yaşayış məskənlərimiz 
qısa müddət ərzində bərpa olunacaq, 
indiyədək məcburi köçkün həyatı yaşa-
yan vətəndaşlarımız öz yurd-yuvalarına 
qayıdacaqlar. Hazırda bu istiqamətdə işlər 
gedir. Bunu Prezidentin Şuşaya səfəri za-
manı da müşahidə etdik. Yanvarın  14-də 
baş tutmuş həmin səfər zamanı dövlət 
başçısı Əhmədbəyli–Füzuli–Şuşa avtomo-
bil yolunun 27-ci kilometrində Füzuli-Şuşa 
yolunun, həmçinin Füzuli rayonunda hava 
limanının təməllərini qoyub.

Dövlət başçısı Füzuli Beynəlxalq Hava 
Limanının azad edilmiş bölgələrimizin 
inkişafı üçün çox önəmli olduğunu qeyd 
edib. Onun sözlərinə görə, hava lima-
nının uçuş-enmə zolağı bu il, binası isə 
gələn il istifadəyə veriləcək. Limanın 
qısa müddətdə istifadəyə verilməsində 
əsas məqsəd xarici qonaqların Şuşaya 
gəlişini təmin etməkdir. Çünki buradan 
Şuşaya olan məsafə çox da böyük deyil. 
 Füzuli–Şuşa yolu dördzolaqlı və bəzi 
yerlərdə altızolaqlı olacaq, xarici qonaqlar 
Füzuli Beynəlxalq Hava Limanına gələrək, 
çox rahat və qısa müddət ərzində Şuşa 
şəhərinə gedə biləcəklər. Dövlət başçısı 
yanvarın 27-də Aydın Kərimovu Preziden-
tin Şuşa rayonunda xüsusi nümayəndəsi 
təyin olunması ilə əlaqədar videoformatda 
qəbul edərkən də ona şəhərdə böyük 
turizm potensialı yaradılması, Dövlət 
Turizm Agentliyi və Mədəniyyət Nazirliyi ilə 
birlikdə xüsusi proqram hazırlanması, dün-
yanın müxtəlif ölkələrində Şuşanın tarixi, 
işğal dövrü, bugünkü bərpa işləri ilə bağlı 
təqdimatlar keçirilməsi barədə tapşırıqlar 
verib.  

Prezident ermənilərin Qafqazın nadir 
və bənzərsiz incisi olan Şuşada böyük da-
ğıntılar törətdiyini söyləyib. Amma şəhərin 
hazırkı vəziyyətinə heç kim laqeyd qala 

bilməz: “Ermənilər bu şəhərdə də dağıntı-
lar törədiblər. Məscidlər dağıdılıb, tarix və 
mədəniyyət abidələri, Vaqifin məqbərəsi 
dağıdılıb, məzar daşı sındırılıb, Vaqifin ba-
relyefi qırılıb, büstü məhv edilib. Natəvanın 
sarayı dağıdılıb, Bülbülün evi praktiki 
olaraq yarıdağıdılmış vəziyyətdədir, Üzeyir 
Hacıbəylinin evi isə artıq yoxdur, onun 
yalnız divarları qalıb. Bu, barbarlıqdır, bu, 
mədəni soyqırımıdır”. 

Dövlət başçısı Azərbaycan xalqının 
bu vəhşilikləri heç vaxt unutmayacağını 
bildirib. Qeyd edib ki, mənim göstərişimə 
əsasən, bütün şəhərlərimiz, kəndlərimiz 
bərpa ediləndə biz yəqin ki, hər şəhərdə 
bir məhəlləni, ola bilsin, böyük bir ərazini 
işğalçılardan sonra qalmış vəziyyətdə 
saxlayacağıq. Azərbaycan xalqı bunu heç 
vaxt unutmasın, gələcək nəsillər yadda 
saxlasınlar ki, biz öz torpağımızı qorumalı-
yıq və yalnız öz gücümüzə güvənməliyik. 

Prezident çıxışlarında böyük əminliklə 
bildirib ki, təkcə Şuşada deyil, işğal altında 
olmuş ərazilərdə dağıdılmış nə varsa, ha-
mısı bərpa ediləcək. Artıq Böyük Qayıdış 
proqramı hazırlanır, lap yaxın vaxtlarda 
şəhərlərin dirçəlişini görəcəyik. 

Dövlət başçısı onu da qeyd edib ki, 
dağıdılmış şəhərlərimizin dirçəldilməsinə 

dost ölkələr dəstək göstərməli, tarix və 
mədəniyyət abidələrimizin bərpasında 
TÜRKSOY fəal iştirak etməlidir. Azad 
edilmiş ərazilərdə 70-ə yaxın məscid 
dağıdılıb, muzeylər qarət olunub, bütün 
sosial infrastruktur məhv edilib. TÜRKSOY 
həm də işğalçı qüvvələrin barbarlığını, 
mədəni-tarixi irsimizin məhv edildiyini 
dünya ictimaiyyətinə çatdırmağı diqqət 
mərkəzində saxlamalıdır.

Cənab İlham Əliyev deyib ki, bütün 
şəhərlərimiz, rayonlarımız yenidən 
dirçəldiləcək. Artıq rayonların bərpası ilə 
bağlı böyük planlar reallaşır, infrastruktur 
layihələri icra edilməyə başlayır. Dəmir 
yolları bərpa ediləcək. O cümlədən, 
Naxçıvan Muxtar Respublikasına gedən 
dəmir yolunun bərpası gündəmdədir. 
Bərdə–Ağdam dəmir yolunda praktiki 
addımlar atılır.

Prezidentin qeyd etdiyi kimi, 
Azərbaycan xalqı qurub-yaradandır. Ona 
görə də inanırıq ki, bərpa ilə bağlı bütün 
planlar tezliklə həyata keçəcək və azad 
olunmuş ərazilərimizin siması tamamən 
dəyişəcək.

Cavanşir PAŞAZADƏ,  
Milli Məclisin deputatı 

Azərbaycan Ordusu Vətən 
müharibəsində düşmən 
üzərində tarixi qələbə 

qazanaraq? 30 ildən bəri Ermənistanın 
işğalı altında qalmış ərazilərimizi 
azad etdi. Prezident İlham Əliyev azad 
edilmiş ərazilərin bərpa olunacağını, 
bütün şəhər və kəndlərimizin 
dirçəldiləcəyini bildirib. Artıq bu 
istiqamətdə əməli işlərə başlanılıb. 

Qayıdış proqramı azad olunmuş şəhər 
və kəndlərimizin simasını dəyişəcək  


